
Висьӧмъясысь ӧлӧдан да дзоньвидза оланногӧ ышӧдан мероприятиеяс
 ЛЫДДЬӦГ
1. Дзоньвидза оланногӧ ышӧдӧм, быдсикас висьӧм (куритчӧм, алкоголь юӧм, гиподинамия да мук.) лоны вермӧмысь да сӧвмӧмысь ӧлӧдӧм да гражданаӧс ассьыныс дзоньвидзалун да матыссаяслысь дзоньвидзалун  кывкутӧмӧн видзӧм вылӧ ышӧдӧм.  

2. Гигиеническӧй кужанлунъясӧ гражданаӧс велӧдӧм да лёкторйысь ӧткажитчыны найӧс кыскӧм, тшӧтш алкоголь юӧмысь да куритчӧмысь ӧткажитчыны отсалӧм. 
3. Гражданаӧс велӧдӧм сы могысь, медым найӧ бурджыка вермисны видзчысьны висьӧмъясысь арлыд серти аслыспӧлӧслунъяс тӧд вылӧ босьтӧмӧн.
4. Абу вуджан висьӧмъясӧн висьмыны вермысь пациентъяс бӧрся видзӧдӧм. 
5. Арлыд серти аслыспӧлӧслунъяс тӧд вылӧ босьтӧмӧн организмлысь функциональнӧй да адаптивнӧй позянлунъяс донъялӧм, дзоньвидзалун прогнозируйтӧм. 
6. Дзоньвидзалун видзӧм да ёнмӧдӧм кузя консультируйтӧм, тшӧтш сёянног, вӧрӧмын зільлун, физкультураӧ да спортӧ босьтчӧм, узьлан режим, олан условиеяс, удж (велӧдчӧм) да шойччӧг ладмӧдӧм кузя вӧзйӧмъяс. 
7. Санитарно-противоэпидемическӧй (ӧлӧдан) мероприятиеяс збыльмӧдӧм. 
8. Висьӧмъясысь ӧлӧдӧм да найӧс водз казялӧм кузя, сы лыдын социальнӧй тӧдчанлуна висьӧмъясысь ӧлӧдӧм да найӧс бырӧдӧм кузя мероприятиеяс збыльмӧдӧм. 
9. Висьӧмысь ӧлӧдан да медицина боксянь мукӧд осмотр, диспансеризация, диспансернӧя видзӧдӧм Россия Федерацияса оланпастэчас серти нуӧдӧм. 
10. Абу вуджан висьӧмъясысь медицина боксянь ӧлӧдан инфраструктура сӧвмӧдӧм. 

Медицина организацияӧн, коді оз участвуйт 2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас збыльмӧдӧмын, гражданалы медицина отсӧг пырысьтӧм-пыр сетӧмкӧд йитчӧм рӧскодсӧ бӧр бергӧдан 

ПӦРАДОК ДА ЫДЖДАЯС
1. Ёсь висьӧмъяс, состояние, хроническӧй висьӧмъяс зэлалӧм дырйи, кор мортыс вермӧ кувны, пырысьтӧм-пыр медицина отсӧг (водзӧ – пырысьтӧм-пыр медицина отсӧг) медицина организацияяс сетӧны гражданалы дон босьттӧг. 

2. Сэк, кор медицина организация, коді оз участвуйт 2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтасӧ, кодлӧн эм медицина отсӧг сетӧм вылӧ лицензия, (водзӧ – медицина организация), сетӧ гражданалы пырысьтӧм-пыр медицина отсӧг, тайӧ медицина организацияыс оформитӧ висьысьлӧн медицина картаысь сылы пырысьтӧм-пыр медицина отсӧг сетӧм йылысь выписка висьысьӧс эскӧдысь документ копияясӧн. 
3. Пырысьтӧм-пыр медицина отсӧг сетӧм йылысь документъяссӧ медицина организация ыстӧ медицина организацияӧ, кодӧс пыртӧма медицинскӧя быть страхуйтӧм юкӧнын уджалысь да гражданинлы пырысьтӧм-пыр медицина отсӧг сетысь медицина организацияяс реестрӧ (водзӧ – медицина организация, коді збыльмӧдӧ ОМС), гражданалы пырысьтӧм-пыр медицина отсӧг сетӧмкӧд йитчӧм рӧскодъяс бӧр бергӧдӧм вылӧ сёрнитчӧм кырымалӧм вылӧ (водзӧ - сёрнитчӧм). 
4. ОМС збыльмӧдысь медицина организация кырымалӧм сёрнитчӧм подув вылын бӧр бергӧдӧ рӧскодсӧ сійӧ сьӧм рӧскод норматив серти, кутшӧм артмӧ 1 регыдъя медицина отсӧг корӧмысь, кутшӧмӧс вынсьӧдӧма  2017 во вылӧ да 2018 да 2019 воясся планӧвӧй кадколаст вылӧ медицинскӧя быть страхуйтан мутасса уджтасӧн. 
	
	2017 во вылӧ да 2018 да 2019 воясся планӧвӧй кадколаст вылӧ 

Коми Республика мутасын гражданалы дон босьттӧг медицина отсӧг 

сетан канму гарантияяс йылысь мутасса уджтас дорӧ
 7 №-а СОДТӦД 


Торъя категория олысьяслы диспансеризация нуӧдан
 УСЛОВИЕЯС ДА КАДКОЛАСТЪЯС
1. Диспансеризациялӧн шӧр могӧн лоӧ мероприятиеяс комплекс нуӧдӧм, кутшӧмъясӧс нуӧдӧны сы могысь, медым водзвыв тӧдмавны вуджтӧм хроническӧй висьӧмъяс, налысь сӧвман риск факторъяссӧ, медым сетны колана медицина отсӧг, чинтыны висьысьяслысь лыдсӧ, нюжӧдны йӧзлысь активнӧя олӧмсӧ.   

Диспансеризация урчитӧ:

1) олысьяслысь торъя арлыда группаяс медицинскӧя пыр видлалӧм урчитӧм объёма лабораторнӧй да инструментальнӧй туялӧмъяс нуӧдӧмӧн;   

2) колана йӧзӧс содтӧд видлалӧм диагностикалысь ӧнія кадся став методӧн вӧдитчӧмӧн; 

3) йӧзӧс эрдӧдӧм, кодъяслӧн эмӧсь висьӧмъяс артмӧм да сӧвмӧм риск факторъяс;

4) висьӧмъяссӧ водз тӧдмалӧм; 

5) дзоньвидзалунлысь состояние урчитӧм да сійӧс быд мортлы торйӧн донъялӧм; 

6) колана медицинскӧй мероприятиеяс да социальнӧй мероприятиеяс комплекс лӧсьӧдӧм да нуӧдӧм да олысьяслӧн дзоньвидзалун состояние бӧрся видзӧдӧм.  

2. Диспансеризация улӧ веськалӧны:  

1) верстьӧ йӧз татшӧм группаяс серти (18 арӧса да верстьӧджык йӧз): 

уджалысь граждана; 

уджавтӧм граждана;

велӧдан организацияясын очнӧя велӧдчысьяс; 

2) стационарнӧй учреждениеясын олысь бать-мамтӧм челядь да олӧмын пикӧ воӧм челядь; 

3) быть-мамтӧм челядь да бать-мам дӧзьӧртӧг кольӧм челядь, сы лыдын пи (ныв) пыдди босьтӧм челядь, тӧралӧм (тӧждысьӧм) улӧ босьтӧм челядь, приёмнӧй либӧ патронатнӧй семьяӧ босьтӧм челядь;

4) Айму вӧсна Ыджыд тышса вермытӧмъяс да боевӧй действиеясса вермытӧмъяс, а сідзжӧ Айму вӧсна Ыджыд тышын участвуйтысьяс, кодъяс лоисны вермытӧмъясӧн ас висьмӧм вӧсна, удж вылын доймӧм либӧ мукӧд помка вӧсна (йӧз кындзи, кодъяс лоисны вермытӧмъясӧн инӧдлы паныд мунӧмысь); 

5) йӧз, кодъясӧс наградитӧмаӧсь «Блокаднӧй Ленинградын олысь» пасӧн да лыддьӧмаӧсь вермытӧмӧн ас висьмӧм вӧсна, удж вылын доймӧм вӧсна да мукӧд помка вӧсна (йӧз кындзи, кодъяс лоисны вермытӧмъясӧн инӧдлы паныд мунӧмысь); 

6) концлагеръясын, геттоясын, мырдӧн видзан мукӧд местаын, кутшӧмъясӧс мирса мӧд вӧйна дырйи лӧсьӧдісны фашистъяс да налӧн союзникъяс,  тыр арлыдтӧм вӧвлӧм узникъяс, кодъясӧс лыддьӧны вермытӧмӧн ас висьмӧм вӧсна, удж вылын доймӧм вӧсна да мукӧд помка вӧсна (йӧз кындзи, кодъяс лоисны вермытӧмъясӧн инӧдлы паныд мунӧмысь).

3. Диспансеризация нуӧдан пӧрадоксӧ урчитӧ Россия Федерацияса йӧзлысь дзоньвидзалун видзан министерство. 

4. Торъя категория гражданалысь календарнӧй воын диспансеризация прӧйдитӧм вылӧ план серти лыдсӧ вынсьӧдӧ Коми Республикаса  йӧзлысь дзоньвидзалун видзан министерство да сы йылысь юӧртӧ медицина организацияясӧ, кодъяс нуӧдӧны диспансеризациясӧ, Россия Федерацияса йӧзлысь дзоньвидзалун видзан министерствоӧн урчитӧм пӧрадокын (водзӧ – медицина организацияяс).  

Медицина организацияяс вынсьӧдӧны диспансеризация нуӧдан календарнӧй плансӧ (водзӧ – календарнӧй план) налы юӧртӧм планӧвӧй лыд серти.  

Сэк, кор стационарнӧй учреждениеясын олысь бать-мамтӧм челядьлы да олӧмын пикӧ воӧм челядьлы, бать-мамтӧм да бать-мам дӧзьӧртӧг кольӧм челядьлы, сы лыдын пи (ныв) пыдди босьтӧм, тӧралӧм (тӧждысьӧм) улӧ босьтӧм, приёмнӧй либӧ патронатнӧй семьяӧ босьтӧм челядьлы, кодъяс 1 арӧсысь ыджыдджыкӧсь, медицина организацияяс дасьтӧны налы диспансеризация нуӧдан календарнӧй план вӧзйӧны урчитны диспансеризация нуӧдан кадколастъяссӧ урасьӧм тӧлысь 1 лунсянь лӧддза-номъя тӧлысь 1 лунӧдз да кӧч тӧлысь 1 лунсянь ӧшым тӧлысь 20 лунӧдз.   

5. Медицина организацияын индӧны йӧзӧс, кодъяс кывкутӧны диспансеризация нуӧдӧмысь, календарнӧй план быд тӧлысь збыльмӧдӧмысь да торъя категория гражданалы диспансеризация нуӧдӧмсӧ анализируйтӧмысь. 

6. Тайӧ Условиеяслӧн да кадколастъяслӧн 2 пунктса 4 – 6 пунктувъясын индӧм категория олысьяслы диспансеризация нуӧдӧны оланпастэчас серти ӧчередьтӧг медицина отсӧг сетӧм вылӧ инӧд збыльмӧдӧм могмӧдӧмсӧ тӧд вылын кутӧмӧн. 

7. Тайӧ Условиеяслӧн да кадколастъяслӧн 2 пунктса 4 – 6 пунктувъясын индӧм сьӧкыда ветлысь (маломобильнӧй) категория олысьяслы, сы лыдын кодъяс олӧны социальнӧя могмӧдан стационарнӧй учреждениеясын, диспансеризациялысь медводдза этапсӧ нуӧдӧны Коми Республика мутасын налӧн оланін (овланін) места серти медицина организацияяслӧн мобильнӧй медицина бригадаяс.   

Кор эмӧсь подувъяс нуӧдны диспансеризациялысь мӧд этапсӧ, сэк, кор абуӧсь медицина показаниеяс сы вылӧ, медым нуӧдны инструментальнӧй да лабораторнӧй туялӧмъяс, врач-специалистъяс видлалӧны (консультируйтӧны) индӧм категория олысьясӧс оланін (овланін) серти. 

8. Диспансеризация нуӧдӧны сэк, кор гражданинсянь либӧ сійӧс оланпас серти петкӧдлыссянь (морт серти, кодӧс оланпасӧн урчитӧм пӧрадокын лыддьӧны кывкутны вермытӧмӧн, сэк, кор морт аслас состояние серти оз вермы сетны медицинскӧй вмешательство вылӧ сӧгласие) эм ас вӧляа юӧртан сӧгласие, кутшӧмӧс сетӧма «Россия Федерацияын гражданалысь дзоньвидзалун видзан подувъяс йылысь» 2011 во вӧльгым тӧлысь 21 лунся 323-ФЗ №-а Федеральнӧй оланпаслӧн 20 статьяӧн урчитӧм корӧмъясӧ кутчысьӧмӧн.  

Лекарственнӧй препаратъясӧн, медицина изделиеясӧн, кутшӧмъясӧс Россия Федерацияса Веськӧдлан котырӧн пыртӧма вынсьӧдӧм медицина изделиеяс лыддьӧгӧ, кутшӧмъясӧс имплантируйтӧны мортлӧн вир-яйӧ, бурдӧдан сёян-юанӧн, сы лыдын торъя сёян-юан прӧдуктъясӧн, а сідзжӧ донорскӧй вирӧн да сылӧн компонентъясӧн врачлӧн индӧм серти, медицина показаниеяс серти гражданаӧс могмӧдан 
ПӦРАДОК 

медицина отсӧг сетан стандартъяслы лӧсялӧмӧн медицина отсӧг сетан сикасъяс, формаяс да условиеяс тӧд вылын кутӧмӧн 
1. 2017 во вылӧ да 2018 да 2019 воясся планӧвӧй кадколаст вылӧ Коми Республика мутасын гражданалы дон босьттӧг медицина отсӧг сетан канму гарантияяс йылысь мутасса уджтас серти (водзӧ – Уджтас) лунся стационар условиеясын да нюжӧдны позьтӧм формаын медводдза медико-санитарнӧй отсӧг, торъя медицина отсӧг, сы лыдын вылыс технологияа, регыдъя медицина отсӧг, сы лыдын стационарнӧй условиеясын регыдъя торъя, паллиативнӧй медицина отсӧг сетігӧн могмӧдӧны гражданаӧс медицинскӧя вӧдитчӧм вылӧ лекарство препаратъясӧн, кутшӧмъясӧс пыртӧма Россия Федерацияса Веськӧдлан котырӧн вынсьӧдӧм овны колана да тӧдчана лекарство препаратъяс лыддьӧгӧ (водзӧ – ЖНВЛП лыддьӧг), да медицина изделиеясӧн, кутшӧмъясӧс пыртӧма Россия Федерацияса Веськӧдлан котырӧн вынсьӧдӧм медицина изделиеяс лыддьӧгӧ, кутшӧмъясӧс имплантируйтӧны мортлӧн вир-яйӧ (водзӧ МИ лыддьӧг): 
1) Уджтас серти медицина отсӧг сетігӧн гражданаӧс дон босьттӧг могмӧдӧны колана лекарство препаратъясӧн лунся стационар условиеясын, нюжӧдны позьтӧм формаын амбулаторнӧй условиеясын медводдза медико-санитарнӧй отсӧг сетігӧн, сы лыдын вуджан да социальнӧй тӧдчанлуна висьӧмъяс ӧлӧдӧм могысь отсӧг сетігӧн, медицинскӧй манипуляцияяс нуӧдігӧн, а сідзжӧ олысьяслы стоматологическӧй отсӧг сетігӧн;  

2) Уджтас серти медицина отсӧг сетігӧн гражданаӧс дон босьттӧг могмӧдӧны колана лекарство средствоясӧн, медицина изделиеясӧн, сы лыдын кутшӧмъясӧс пыртӧма МИ лыддьӧгӧ, энтеральнӧя сёян средствоясӧн, донорскӧй вирӧн да сылӧн компонентъясӧн, а сідзжӧ бурдӧдан торъя сёян-юан специализированнӧй прӧдуктъясӧн, медводдза торъя медико-санитарнӧй отсӧг, торъя медицина отсӧг сетігӧн, сы лыдын вылыс технологияа, паллиативнӧй медицина отсӧг сетігӧн, стационарнӧй условиеясын да лунся стационар условиеясын медицинскӧй реабилитация дырйи;  

3) Уджтас серти медицина отсӧг сетігӧн гражданаӧс дон босьттӧг могмӧдӧны колана лекарство препаратъясӧн, медицина изделиеясӧн, донорскӧй вирӧн да сылӧн компонентъясӧн, регыдъя, сы лыдын регыдъя специализированнӧй, медицина отсӧг сетігӧн.  

2. Гражданаӧс лекарство препаратъясӧн, медицина изделиеясӧн, бурдӧдан сёян-юанӧн, сы лыдын бурдӧдан торъя сёян-юан прӧдуктъясӧн могмӧдӧны медицинскӧй петкӧдласъяс серти медицина отсӧг сикасъяс, условиеяс да формаяс тӧд вылын кутӧмӧн, кутшӧмъясӧс урчитӧма Уджтасӧн, федеральнӧй сьӧмкуд, Коми Республикаса республиканскӧй сьӧмкуд тшӧт весьтӧ, а сідзжӧ медицинскӧя быть страхуйтан сьӧм тшӧт весьтӧ.   

3. Врачебнӧй комиссия помшуӧм серти стационарнӧй условиеясын медицина отсӧг сетігӧн дон босьттӧг гражданаӧс могмӧдӧны: 

1) лекарственнӧй препаратъясӧн, кутшӧмъясӧс абу пыртӧма ЖНВЛП лыддьӧгӧ, сэк, кор найӧс вежӧны сы вӧсна, мый торъя мортлы оз лӧсявны, олӧм вылӧ петкӧдласъяс серти;

2) МИ лыддьӧгӧ пырттӧм медицина изделиеясӧн да бурдӧдан торъя сёян-юан продуктъясӧн, кутшӧмъяс оз пырны медицина боксянь отсӧг сетан лӧсялана стандартӧ, сэк, кор эмӧсь медицина петкӧдласъяс (торъя мортлы лӧсявтӧмлун вӧсна, олӧм вылӧ петкӧдласъяс серти) медицина организацияса врачебнӧй комиссия помшуӧм подув вылын.

Врачьяслӧн комиссиялысь помшуӧмсӧ гижӧны пациентлӧн медицинскӧй документъясын да врачебнӧй комиссия журналын. 

4. Торъя категория гражданаӧс, кодъяслӧн эм инӧд босьтны Россия Федерацияса оланпастэчасӧн урчитӧм лӧсялана социальнӧя отсалан мераяс, амбулаторнӧй условиеясын налы медводдза медико-санитарнӧй отсӧг сетігӧн дон босьттӧг лекарство препаратъясӧн, медицина изделиеясӧн могмӧдӧны пӧрадокын, кутшӧмӧс урчитӧма: 

1) «Россия Федерацияын гражданалысь дзоньвидзалун видзан подувъяс йылысь» 2011 во вӧльгым тӧлысь 21 лунся 323-ФЗ №-а федеральнӧй оланпасӧн; 
2) «Канмусянь социальнӧй отсӧг йылысь» 1999 во сора тӧлысь 17 лунся 178-ФЗ №-а Федеральнӧй оланпасӧн медицинскӧя вӧдитчан лекарство препаратъяс лыддьӧг серти, сы лыдын медицинскӧя вӧдитчан лекарство препаратъяс серти, кутшӧмъясӧс индӧны медицина организацияса врачебнӧй комиссиялӧн помшуӧм серти, Россия Федерацияса Веськӧдлан котырӧн вынсьӧдӧм лыддьӧг серти, да медицина изделиеясӧн, кутшӧмъясӧс пыртӧма   медицина изделиеяслӧн лыддьӧгӧ, кутшӧмъясӧс сетӧны урчитӧм социальнӧй  могмӧсъяс сетігӧн медицина изделиеяс вылӧ рецептъяс серти, Россия Федерацияса Веськӧдлан котырӧн вынсьӧдӧм лыддьӧг серти, бурдӧдан торъя сёян-юан прӧдуктъясӧн лыддьӧг серти, кутшӧмӧс вынсьӧдӧ федеральнӧй олӧмӧ пӧртысь власьт орган, коді лӧсьӧдӧ йӧзлысь дзоньвидзалун видзан юкӧнын канму политика да ладмӧдӧ нормативнӧй инӧда удж;   
3) «Йӧзлысь, кодъяс висьӧны гемофилияӧн, муковисцидозӧн, гипофизарнӧй нанизмӧн, Гоше висьӧмӧн, лимфоиднӧй, кроветворнӧй да на кодь тканьяслӧн лёк пыкӧсъясӧн, рассеяннӧй склерозӧн, йӧзлысь, кодъяслысь вежисны органъяс да (либӧ) тканьяс, федеральнӧй регистр нуӧдан правилӧяс вынсьӧдӧм йылысь» Россия Федерацияса Веськӧдлан котырлӧн 2012 во косму тӧлысь 26 лунся 404 №-а шуӧмӧн, лекарство препаратъясӧн лыддьӧг серти, кутшӧмӧс вынсьӧдӧ Россия Федерацияса Веськӧдлан котыр; 

4) «Йӧзлысь, кодъяс висьӧны олӧмлы грӧзитан да шоча паныдасьлысь (орфаннӧй) сӧвмысь хроническӧй висьӧмъясӧн, кутшӧмъяс чинтӧны гражданалысь олӧм либӧ вайӧдӧны вермытӧмлунӧдз, федеральнӧй регистр да сылысь дінмуса сегмент нуӧдан пӧрадок йылысь» Россия Федерацияса Веськӧдлан котырлӧн 2012 во косму тӧлысь 26 лунся 403 №-а шуӧмӧн, Уджтас дорӧ 2 №-а содтӧд серти лекарство средствояс лыддьӧг серти;   

5) «Медицина промышленносьт сӧвмӧдӧмлы канмусянь отсалӧм да олысьясӧс да дзоньвидзалун видзан учреждениеясӧс лекарство препаратъясӧн да медицина изделиеясӧн могмӧдӧмсӧ бурмӧдӧм йылысь» Россия Федерацияса Веськӧдлан котырлӧн 1994 во сора тӧлысь 30 лунся 890 №-а шуӧмӧн.  

Врачлӧн рецепт серти дон босьттӧг сетӧны лекарство средствояс да медицина изделиеяс став олысьлы да висьӧм категорияяс серти, кутшӧмъясӧс индӧма «Медицина промышленносьт сӧвмӧдӧмлы канмусянь отсалӧм да олысьясӧс да дзоньвидзалун видзан учреждениеясӧс лекарство препаратъясӧн да медицина изделиеясӧн могмӧдӧмсӧ бурмӧдӧм йылысь» Россия Федерацияса Веськӧдлан котырлӧн 1994 во сора тӧлысь 30 лунся 890 №-а шуӧмын, амбулаторнӧя бурдӧдігӧн Уджтас дорӧ 2 №-а содтӧд серти лекарство средствояс лыддьӧг серти;

6) «Коми Республикаын олысьяслы социальнӧй отсӧг сетӧм йылысь» 2004 во вӧльгым тӧлысь 12 лунся 55-РЗ №-а Коми Республикаса Оланпасӧн, Уджтас дорӧ 2 №-а содтӧд серти лекарство средствояс лыддьӧг серти. 

Сэк, кор эмӧсь медицина боксянь петкӧдласъяс (торъя мортлы лӧсявтӧмлун вӧсна, олӧм вылӧ петкӧдласъяс серти), медицина организацияса врачебнӧй комиссиялӧн помшуӧм серти позьӧ могмӧдны лекарство препаратъясӧн: сэтшӧмъясӧн, кодъяс оз пырны медицина отсӧг стандартъясӧ; вузалан нимъяс серти. 

Врачебнӧй комиссиялысь помшуӧмсӧ гижӧны пациентлӧн медицинскӧй документъясын да врачебнӧй комиссиялӧн журналын. 

5. Уджтас серти медицина отсӧг сетігӧн гражданаӧс могмӧдӧны лекарственнӧй препаратъясӧн, кутшӧмъясӧс дасьтӧны да вузалӧны аптека организацияяс. 

	
	2017 во вылӧ да 2018 да 2019 воясся планӧвӧй кадколаст вылӧ 

Коми Республика мутасын гражданалы дон босьттӧг медицина отсӧг 

сетан канму гарантияяс йылысь мутасса уджтас дорӧ
 9 №-а СОДТӦД 


Бать-мамтӧм челядьлы да бать-мам дӧзьӧртӧг кольӧм челядьлы сэк, кор налысь аддзисны висьӧмъяс, став сикас медицина отсӧг,  тшӧтш специализируйтӧм, сы лыдын вылыс технологияа, сетан 

УСЛОВИЕЯС
1. Бать-мамтӧм челядьлы да бать-мам дӧзьӧртӧг кольӧм челядьлы (водзӧ – тыр арлыдтӧмъяс) сэк, кор налысь аддзӧны висьӧмъяс, медводдза торъя медико-санитарнӧй отсӧг, торъя, сы лыдын вылыс технологияа, медицина отсӧг сетӧны медицина отсӧг сетан пӧрадок да медицина отсӧг сетан стандартъяс подув вылын. 

2. Сэк, кор тыр арлыдтӧмлысь медицина туялӧм, диспансеризация нуӧдӧм бӧрын аддзӧны висьӧм, кор эмӧсь медицинскӧй показаниеяс медводдза торъя медико-санитарнӧй отсӧг либӧ торъя медицина отсӧг сетӧм вылӧ, бурдӧдысь врач (висьӧм серти врач-специалист) сійӧ медицина организацияысь, кӧні сетӧны медводдза медико-санитарнӧй отсӧг да (либӧ) торъя медико-санитарнӧй отсӧг, сы лыдын кӧні нуӧдӧны тыр арлыдтӧмъяслысь диспансеризация, ыстӧ тыр арлыдтӧмӧс торъя медицина отсӧг сетӧм вылӧ Коми Республикаса йӧзлысь дзоньвидзалун видзан министерствоӧн урчитӧм пӧрадокын.  

3. Сэк, кор тыр арлыдтӧмлысь эрдӧдӧмаӧсь медицинскӧй показаниеяс, кодъяс серти колӧ сетны вылыс технологияа медицина отсӧг, медицина организация, кӧні тыр арлыдтӧм прӧйдитӧ диагностика да бурдӧдчӧ медводдза торъя медико-санитарнӧй отсӧг сетӧм да (либӧ) торъя медицина отсӧг сетӧм серти, 3 уджалан лун чӧжӧн сійӧ лунсянь, кор эрдӧдӧмаӧсь индӧм показаниеяссӧ, дасьтӧ документъяс, кутшӧмъяс колӧны вылыс технологияа медицина отсӧг сетӧм вылӧ, Россия Федерацияса йӧзлысь дзоньвидзалун видзан министерствоӧн урчитӧм пӧрадокын да сетӧ найӧс:  

1) медицина организацияӧ, кутшӧмӧс пыртӧма медицинскӧя быть страхуйтан юкӧнын уджалысь медицина организацияяс реестрӧ, сэк, кор сетӧны вылыс технологияа медицина отсӧг, кутшӧмӧс пыртӧма медицинскӧя быть страхуйтан подув уджтасӧ; 

2) Коми Республикаса йӧзлысь дзоньвидзалун видзан министерствоӧ сэк, кор сетӧны вылыс технологияа медицина отсӧг, кутшӧмӧс абу пыртӧма медицинскӧя быть страхуйтан подув уджтасӧ.

4. Пырысьтӧм-пыр торъя медицина отсӧг сетӧм вылӧ показаниеяс эрдӧдігӧн, а сідзжӧ сэк, кор эмӧсь эпидемическӧй показаниеяс, тыр арлыдтӧмӧс регыдъя медицина отсӧг сетысь выезднӧй бригада вайӧдӧ медицина организацияӧ, кӧні сетӧны торъя медицина отсӧгсӧ дзик пыр. 
